
Upravni odbor UPFBiH razmatrao aktuelna pitanja od
znacaja za poslovnu zajednicu

Travnik, 07.10.2026.

UdruZenje poslodavaca u FBiH odrzalo je XI redovnu sjednicu Upravnog odbora u prostorijama
kompanije GS-TMT u Travniku, a na dnevnom redu su, izmedu ostalog, bila pitanja vezana za
kolektivno pregovaranje. U Federaciji Bosne i Hercegovine trenutno je u primjeni sedam granskih
kolektivnih ugovora. Upravni odbor UPFBiH donio je odgovarajuce zakljucke u vezi sa izmjenama
i dopunama pojedinih granskih kolektivnih ugovora te zauzeo stavove vezano za pregovore o
eventualnom zakljucivanju novih.

Po pitanju inicijative Saveza
samostalnih sindikata BiH za

otpocinjanje pregovora i zakljucivanje UDRUZENJE
POSLODAVACA

Opceg kolektivnog ugovora Upravni
odbor UPFBiH zaduZio je strucne sluzbe WAL b

&

W

ozbiljne i stru¢ne analize pravnih i I‘ B
fiskalnih utjecaja ponudenih rjeSenja na ﬁ =
ukupnu privredu i ekonomiju u FBiH.

da u saradnji sa akademskom
zajednicom i stru¢nim konsultantima,
ekspertima za ovu oblast, pripreme

Nakon osiguranih analiza, uz pouzdane
informacije i procjene, Upravni odbor moze donositi odgovorne odluke po ovom pitanju, a koje
u konacnici imaju utjecaj kako na privredu, tako i na socijalni sektor, javno zdravstvo, fond
PIO/MIO i drugo.



Razmatrana su i pitanja trZista rada u FBiH, osiguranja neophodne radne snage, smanjenja
evidencija nezaposlenih i unaprijedenju programa i projekata zaposljavanja. Upravni odbor je i
po ovom pitanju zauzeo odredene stavove koje ée predstavnici Udruzenja zastupati u saradnji i
komunikaciji sa nadleznim institucijama u procesu unaprijedenja radno pravnog zakonodavstva.

Insistirano je na kona¢nom usvajanju ravilnika o postupku i kriterijima za utvrdivanje privremene
sprijeCenosti za rad osiguranika koji je prethodno usaglasen na sjednicama Ekonomsko-socijalnog
vijeca FBiH, ali i usvajanju novog zakona o zdravstvenom osiguranju i zdravstvenoj zastiti u FBiH,
od kojih se ocekuje implementacija boljih i modernijih rjeSenja zdravstvenog osiguranja i
zdravstvene zastite radnika, ali i svih stanovnika Federacije BiH.

Upravni odbor razmotrio je i inicijativu
za podrsku  naporima  Konzorcija
Logistika vezano za pitanja i probleme
:' kompanija i prevoznika u FBiH/BiH. Data
je podrska naporima Konzorcija i
| dogovorena  organizacija  sastanka
predstavnika UdruZenja i Konzorcija u
traganju za odrzivim rjeSenjima koja bi
omogucila odrZivost i jacanje sektora
prevoznika, a time i ukupne privrede u
BiH. Aktivnosti treba da idu u rjeSavanje

problema u institucijama BiH, ali i kroz
saradnju sa DEU i pojedinim zemljama EU koje su najinteresantnije za pitanja prevoza i trziSta EU
na kome rade i posluju privrednici iz BiH.

Clanovi Upravnog odbora razmatrali su i informacije vezano za formiranje novih grupacija pri
UdruZenju poslodavaca u FBiH i to Grupacije poslodavaca za djelatnost poslovnih servisa i IT-a i
Grupacije poslodavaca za djelatnost energetike. Usaglaseni su prioritetni ciljevi i pravci djelovanja
ovih novih grupacija koji ¢e predstavljati platformu za artikuliranje interesa i potreba kompanija
iz navedenih sektora.

U okviru sjednice, direktorica i vlasnica kompanije GS TMT SnjeZana Kopruner predstavila je
¢lanovima Upravnog odbora poslovanje i razvoj kompanije, poslovne uspjehe kao i modele
stanogradnje za radnike i druge modele podrske radnicima te kompanije, kao i drugih drustveno-
odgovornih projekata ove kompanije. Clanovi Upravnog odbora i gosti su imali priliku i posjetiti
kompaniju i uvjeriti se u odli¢ne rezultate ove kompanije.



Konzorcij ,Logistika BiH" i UPFBiH traZe rjesavanje
problema boravka bh. vozac¢a u zemljama EU

Sarajevo, 27.10.2026. godine

Na inicijativu Konzorcija ,Logistika BiH“ odrZan je sastanak predstavnika Konzorcija sa
predstavnicima Udruzenja poslodavaca u FBiH, a u skladu sa zaklju¢cima Upravnog odbora
UdruZenja poslodavaca u FBiH odrzanog 07.10.2026. u Travniku. Sastanku su, ispred Konzorcija,
prisustvovali Sanel HodZi¢ i Dino Durmi¢, dok su ispred UdruZenja poslodavaca u FBiH
prisustvovali ¢lan Upravnog odbora Zijo Tanjo, direktor UdruZenja poslodavaca u FBiH Mario
Nenadi¢, te saradnice Jasmina Kurspahic¢ i Amra Duvnjak Halilovié.

Sastanak je iniciran kao ponovljeni apel za rjeavanje problema primjena Sengenskog pravila
90/180 i rjeSavanje vec nastupjelih posljedica ograni¢enja boravka vozaca iz BiH u zemljama u EU
i s tim u vezi ozbiljnih posljedica po medunarodni transport i privredu u BiH generalno.

Ucesnici sastanka analizirali su probleme i ozbiljne posljedice na prijevoznike i domace
privrednike koji se u okviru svog poslovanja bave uvozom i izvozom roba u EU. Veliki broj
transportnih privrednika aktivno traZzi rjeSenje u preseljenju poslovanja van okvira BiH jer
trenutno dostupan model boravka nasih vozaca u zemljama EU, pa time i ukupno poslovanje,
postali neodrzivi.

Posljedice za privredu generalno vezano za ovo pitanje su izuzetno ozbiljne. Doslo je do ozbiljnog
poskupljenja transporta zbog ¢injenice da domaci prevoznici ne mogu prevoziti robu. Privreda
zbog toga mora koristiti strane prevoznike ¢ime se povecava cijena prevoza, $to se u konacnici
preljeva na proizvodace, izvoznike, uvoznike i potrosace.



Placanje transporta prevoznicima iz drugih drzava povecava odliv novca i smanjenje
konkurentnosti domacih kompanija. Posao ne gube samo vozali nego posljedice snazno
pogadaju Spedicije, servise, vulkanizere, osiguravajuce kuce, lizing drustva, benzinske pumpe,
trgovce rezervnim dijelovima kao i racunovodstvene i administrativne sluzbe.

Zbog nesigurnosti poslovanja smanjenje su investicie u oblasti transporta, a uslijed
nemogucénosti rada privrednici iseljavaju kapital i poslovne aktivnosti iz zemlje u drzave Clanice
EU.

Transport je neraskidivi dio izvoznog lanca. Bez pouzdanih i konkurentnih domacih prevoznika
domacda roba postaje skuplja i manje konkurenta na stranom trzistu. Slabljenje poslovanja
domadih prevoznika dovodi do nuznog smanjenja poreskih prihoda drZavi, doprinosa, taksi i
naknada i ovi problemi lan¢ano imaju efekat na ukupnu ekonomiju, posebno u zemlji koja je
izrazito zavisna od izvoza i medunarodne trgovine.

Nedavno napravljeni ograniceni iskorak vezano za hrvatske vize nije rjeSenje ovako kompleksnih
pitanja jer hrvatske vize rje$enje su isklju¢ivo za boravak u Republici Hrvatskoj, dok Sengensko

ogranicenje i dalje ostaje na snazi za ostatak EU.

Ucesnici sastanka zakljucili su da
je potrebno nastaviti djelovanje i
pritisak na wvlasti u BiH i
medunarodne organizacije i
institucije i vlasti zemalja EU
udruzenja poslodavaca,
privrednih komora, ,esnafskih”

udruZenja u pravcu poboljsanja
ove neprihvatljiive i sve teZe
situacije za ukupno privredno
poslovanje u BiH, te se od svih

nadleznih aktera ocekuje
nastavak aktivnosti prema Vijecu ministara i drugim bh. institucijama, ali i prema Vladi FBiH,
nadleznim institucijama FBiH, komercijalnim bankama i dr. u pravcu iznalazenja prelaznih rjeSenja
vezano za pravila 90/180 dana, pitanja subvencija troskova poslovanja grane transporta dok traju
ove okolnosti, pitanja reprogramiranja kredita, pitanja trosarina i drugo. RjeSavanje ovih pitanja
je u rukama institucija, a ne udruzenja, komora i nevladinih organizacija.

Paralelno, neophodno je obnoviti inicijative prema EU institucijama, a posebno bilateralno prema
vlastima SR Njemacke, Austrije, Slovenije i drugima u pravcu bilateralne podrske rjeSavanju ovih
pitanja zbog kojih je ukupna privreda u FBiH u ozbiljnom riziku i trpi posljedice zbog
nekonkurentnosti i smanjenja obima poslovanja.

Zakljuceno je da ¢e Konzorcij ,Logistika BiH“ uz podrsku UdruZenja poslodavaca u FBiH u Sto
kradem roku organizirati sastanke sa nadleznim institucijama i raditi na rjeSavanju ovih pitanja.



Sastanak predstavnika udruzenja poslodavaca i
Federalnog zavoda za zaposSljavanje

Sarajevo, 26.10.2026. godine

U skladu sa zaklju¢cima upravljackih struktura udruzenja poslodavaca, 26. oktobra 2026. godine
odrzan je sastanak u Federalnom zavodu za zaposljavanje na temu projekata podrske
zaposljavanju nezaposlenih u FBiH iz 2026. i planiranih projekata za 2027. godinu. Sastanku su
prisustvovali ¢lan Upravnog odbora UPFBiH Jasmin Zulci¢, direktor UPFBiH Mario Nenadi¢ i
predsjednik Udruzenja poslodavaca Kantona Sarajevo Suad Eco.

Poslodavci su trazili unapredenje i veéu uklju¢enost u kreiranje i realizaciju projekata, ali i u
pitanja posredovanja i prioritiziranja aktivnosti i projekata zaposljavanja.

Predstavnice Zavoda ukazale su poslodavcima da je ukupan sistem posredovanja i
implementacije programa i projekata zaposljavanja podijeljen izmedu Zavoda i kantonalnih
sluzbi, te da iste nisu institucionalno povezane osim $to imaju funkcionalne veze. RaspoloZiva
sredstva za zaposljavanje i nezaposlene su rasporedena na nacin da je 30% tih sredstava na
Zavodu, a 70% na kantonalnim sluzbama te da Kanton Sarajevo ima na raspolaganju najveca
sredstva, za ovu godinu viSe od 50 miliona KM za aktivne politike zaposljavanja. Federalni zavod
ove godine imao je na raspolaganju oko stotinu miliona KM koji se implementiraju na oko osam
programa od kojih dva idu online, a ostali direktno.

Direktorica Zavoda Helena Loncar upoznala je predstavnike udruzenja da su programi i projekti
iz 2026. godine uglavnom zatvoreni te da postoje jedan dio nerealiziranih, a radi se uglavhom o
viSegodisnjim programima podrske.



Loncar je naglasila Cinjenicu da 74% realiziranih programa ostaje odrZiv u smislu zadrzavanja
nezaposlenih u kompanija gdje su zasnovali radni odnos.

Direktorica je naglasila primjere dobre prakse u kriznim situacijama, a to je u konkretnom sluc¢aju
aktivnost Sluzbe za zapoSljavanje TK koja je blagovremeno i odgovorno provela posredovanje u
novom zaposljavanju radnika pojedinih kompanija Tuzlanskog kantona nakon njihovog gasenja.

Takoder je ukazala poslodavcima da se trebaju i mogu viSe ukljucivati u implementaciju
projekata, ali je sugerisala poboljSanje komunikacije sa kantonalnim sluzbama jer se direktna
implementacija projekata realizira uglavhom putem kantonalnih sluzbi dok Federalni zavod
putem koordinirajucih sastanaka, distribucije sredstava i monitoringa utroska istih uglavnom
koordinira predmetne aktivnosti prema kantonalnim sluzbama.

Predstavnici poslodavaca skrenuli su paznju na nedovoljnu uklju¢enost u pripremu i planiranje
projekata i zatraZili promjenu takvih praksi. Poslodavci se mogu i trebaju viSe uvaZzavati posebno
po pitanjima procjene potreba trzista rada, zaposljavanja svih a posebno nedostajuc¢e radne
snage, uvazavanja promjena na trziStu, razvoja novih industrija pa time i poslovnih prilika,
projekata prekvalifikacije, dokvalifikacije i obuke za rad na otvorenom trZiStu. ZatraZzili su
mogucénost realizacije hitnih projekata koji se javljaju uslijed promjena na trziStu uzrokovanih
gasenjem kompanija i gubitkom radnih mjesta, stranih i domadih investicija i drugo.

Sto se tice 2027. godine, poslodavci su blagovremeno reagirali $to stvara dobre prilike za
sudjelovanje u kreiranju odredenih projekata i programa od interesa za poslodavce. Za idu¢u
godinu iznosi sredstava su utvrdeni, a polaziSta su programi za 2026. godinu. Trenutno se rade
odredena uskladivanja sa smjernicama nadleznih revizija i budZetskim programiranjem, sto
stvara novo birokratiziranje u odnosu na neophodnost fleksibilnije relokacije sredstava.

Na sastanku se razgovaralo i o pitanjima izdavanja rjeSenje i odobrenja za rad stranaca u FBiH
te su naglasena uska grla ovih procesa u odnosu na sluzbe za zaposljavanje, a to je prije svega
visemjeseéno ¢ekanje na izdavanje neophodnih rjeSenja. U odnosu na potrebe na trZistu rada u
FBiH potrebno je unapredenje saradnje vezano za utvrdivanje deficitarnosti pojedinih kadrova
i poveéanje kvota za rad stranaca u FBiH. Velike su promjene na trziStu rada i zaposljvanja.
Javljaju se i moderne industrije kao Sto je industrija poslovnih servisa i IT-a koje traze vedi broj
osposobljenih radnika te je tokom sastanka bilo rije¢i i o0 moguénostima dokvalivifakacija i
prekvalifikacija osoba sa evidencija nezaposlenih te angaZiranja istih u kompanijama u FBiH koje
vec zaposljavaju oko 16.000 radnika u ovoj oblasti.

Na kraju su poslodavci ponovili svoje zahtjeve za vecom fleksibilnoSéu odobrenih programa i
projekata, bolje uskladivanje dinamike implementacije, objave poziva, odrZavanja sajmova
zaposljavanja, pripreme i realizacije projekata i angaziranja veceg broja nezaposlenih iz tesko
zaposljivih kategorija, prije svega osoba sa invaliditetom.



Odrzana obuka o primjeni kvalifikovanog elektronskog
potpisa u poslovanju

Sarajevo, 27.10.2026. godine

£ BiH

UDRUZENJE
POSLODAVACA

UdruZenje poslodavaca u Federaciji Bosne i Hercegovine, u saradnji s Agencijom za
identifikaciona dokumenta, evidenciju i razmjenu podataka Bosne i Hercegovine (IDDEEA) i
Poreznom upravom Federacije BiH, organiziralo je 27. oktobra 2026. godine online stru¢nu
obuku "Primjena kvalifikovanog elektronskog potpisa u poslovanju u BiH", kojoj je prisustvovalo
viSe od 60 kompanija, ¢lanica Udruzenja poslodavaca u FBiH.

UPFBIH

direktor UdruzZenja poslodavaca
u FBiH Mario Nenadi¢, koji je
pozdravio ucesnike i zahvalio

KVALIFIKOVANI predstavnicima IDDEEA-e i

ELEKTRONSKI POTPIS Porezne uprave FBiH na dobroj
\ /5" saradnji i spremnosti da

poslodavcima pruZe potrebnu

Od zakonske osnove do svakodnevnog digitalnog poslovanja

podrsku u procesu digitalizacije
poslovanja.

2 Obuku su vodili llija Trnini¢,
™ Kanita Gradan, Amel Sijeci¢ iz
IDDEE-a i Almira Festi¢ iz Porezne uprave FBiH, a organizirana je s ciljem da poslodavcima pruzi
konkretne informacije i prakticne smjernice za pristup sistemu kvalifikovanog elektronskog



potpisa, njegovu primjenu u svakodnevnom poslovanju kao i razumijevanje obaveza koje
proizlaze iz Zakona o elektronskom potpisu i Zakona o zastiti licnih podataka.

Tokom obuke predstavljeni su pravni okvir i znacaj kvalifikovanog elektronskog potpisa, njegova
pravna snaga, postupak ulaska u sistem i aktivacije, kao i moguénosti integracije elektronskog
potpisa u poslovne procese. Posebna painja posvecena je prakticnim aspektima koristenja
elektronskog potpisa, elektronskom podnosenju obrazaca za fizicka lica u Federaciji BiH, zastiti
licnih podataka u digitalnom poslovanju te najé¢es¢im tehnickim pitanjima i nac¢inima njihovog
rjeSavanja.

Veliko interesovanje i u¢esce predstavnika vise od 60 kompanija potvrduju znacaj ove teme za
poslovnu zajednicu i potrebu za pravovremenim informiranjem i praktiénom podrskom u
primjeni digitalnih rjesenja.

FIA i Udruzenje poslodavaca FBiH nastavljaju jacati
partnerstvo i saradnju

Sarajevo, 15.10.2026. godine

)

A

Finansijsko-informaticka agencija (FIA) ugostila je u svojim prostorijama 15.10.2026. godine
predstavnike UdruZenja poslodavaca Federacije Bosne i Hercegovine, u okviru nastavka
partnerskih aktivnosti i ja¢anja medusobne saradnje.

Na sastanku su predstavljeni rad, nadleznosti i razvojni pravci FIA-e, s posebnim osvrtom na
nove proizvode i digitalna rjeSenja namijenjena unapredenju dostupnosti podataka,
pojednostavljenju poslovnih procesa i pruzanju kvalitetnije podrske privrednim subjektima.



Posebno su predstavljeni Local Economic Dashboardi (LED), rjeSenja za digitalno pla¢anje FIA-
inih usluga i Al asistent, koji se trenutno nalaze u testnoj fazi razvoja i primjene. Ova rjeSenja
usmjerena su na unapredenje pristupa ekonomskim podacima, pojednostavljenje koristenja
usluga Agencije i efikasniju podrsku korisnicima.

Razgovarano je o potrebama poslovne zajednice, moguénostima unapredenja usluga koje FIA
pruza privredi te nacinima na koje finansijski i poslovni podaci mogu doprinijeti boljem
razumijevanju ekonomskih kretanja i donoSenju poslovnih odluka.

Nastavak saradnje FIA-e i UdruZenja poslodavaca FBiH predstavlja vazan prostor za povezivanje
institucionalnih kapaciteta i potreba privrede, s ciljem razvoja prakti¢nih rjeSenja koja doprinose
unapredenju poslovnog ambijenta i digitalizaciji usluga.

Odrzan partnerski sastanak u okviru projekta
EU4EMPLOYMENT u BiH

Sarajevo, 23.10.2026. godine

Predstavnici UdruZenja poslodavaca u Federaciji Bosne i Hercegovine i LINK Poduzetnickog
centra Mostar odrzali su 23.10.2026. godine partnerski sastanak, u okviru projekta
LINK4GreenStart: Putevi do zelenih poslova za ranjive grupe, koji se provodi u sklopu inicijative
EU4Employment u Bosni i Hercegovini, LOT 2.

Vodedi aplikant projekta je Udruzenje LINK Poduzetnicki centar Mostar, dok je UPFBiH partner
zaduZen za aktivnosti usmjerene na angaZovanje poslodavaca, podizanje svijesti o



mogucnostima zapoS$ljavanja u zelenim poslovima i povezivanje projektnih aktivnosti s
poslovnom zajednicom.

Sastanku su ispred UdruZenja LINK prisustvovali predsjednik UdruZenja Tomislav Maji¢,
direktorica Alisa Geki¢ i program menadzer Rasim Tulumovié, a UdruZzenje poslodavaca u FBiH
predstavljali su direktor Mario Nenadic¢ i saradnice Mersiha Jusi¢ i Amra Duvnjak Halilovi¢.

Cilj projekta LINK4GreenStart je
unaprijediti pristup P
dostojanstvenim
moguénostima zaposljavanja u
zelenim poslovima za osobe iz
ranjivih grupa, kroz aktivaciju,
dokvalifikaciju, razvoj vjestina i
podrsku njihovoj integraciji na
trziste rada.

Projektne aktivnosti provodit ¢e

se na podrucju Bosansko-

podrinjskog, Kantona Sarajevo i

Hercegovacko-neretvanskog kantona, u trajanju od 20 mjeseci. Poseban fokus je na mladima,
Zenama, niskokvalifikovanim osobama i osobama s invaliditetom, uz dodatnu paznju posvecenu
dugotrajno nezaposlenim osobama i Zenama Zrtvama nasilja.

U okviru projekta, Udruzenje poslodavaca u Federaciji Bosne i Hercegovine ¢e, kao sistemski
akter i socijalni partner, oslanjajuci se na svoju mrezu od 14 sektorskih grupacija, doprinositi
prepoznavanju potreba trZista rada i nedostataka vjestina, angaZovanju poslodavaca, aktivnosti
podizanja svijesti, te izradi i validaciji programa obuke.

Aktivnosti ¢e, izmedu ostalog, biti usmjerene na informisanje i aktiviranje potencijalnih
korisnika, pruzanje informacija o dostupnim uslugama podrske i kriterijima podobnosti i
mogucnostima zaposljavanja u zelenim poslovima, podizanje svijesti o prednostima formalnog
zaposlenja te poticanje prijavljivanja na evidenciju sluzbi za zaposljavanje kao preduslova za
ostvarivanje daljnje podrske u okviru Puta podrske zaposljavanju.



Direktor UPFBiH ucestvovao na poslovhom skupu o
unapredenju ekonomske saradnje Bosne i Hercegovine i
Hrvatske u Zagrebu

Zagreb, 01.10.2026. godine

U organizaciji Ambasade Bosne i Hercegovine u Zagrebu, u Kulturno-informativhom centru,

odrzan je poslovni skup posveéen unapredenju privredne saradnje Bosne i Hercegovine i
Republike Hrvatske.

Skup je okupio predstavnike institucija, privrednih komora, udruzenja poslodavaca, kompanija i
poslovne zajednice iz obje zemlje, s ciljem razmjene misljenja o moguénostima daljnjeg razvoja
privrednih odnosa i definiranja konkretnih podrucdja za intenziviranje saradnje. Ucesnici su
istaknuli da Bosna i Hercegovina i Republika Hrvatska imaju snazne i razvijene privredne veze,
ali i znacajan prostor za njihovo daljnje unapredenje kroz intenzivnije povezivanje.

Ambasadorica Bosne i Hercegovine u Zagrebu Elma Kovacevi¢ Bajtal istaknula je kako ¢e u
fokusu djelovanja Ambasade i ubuduce biti rjeSavanje otvorenih pitanja od vaznosti za privrednu
i bilateralnu saradnju dvije zemlje. Medu prioritetima je izdvojila rjeSavanje imovinsko-pravnih
odnosa, reguliranje statusa boravka vozaca iz Bosne i Hercegovine u Europskoj uniji,
unapredenje putne i logisticke infrastrukture, snaznije povezivanje privrednika te stvaranje
novih mogucnosti za zajednicki nastup na medunarodnim trzistima.

Poseban naglasak stavljen je na ubrzanje aktivnosti povezanih sa stavljanjem u funkciju
granicnih prelaza i BIP-ova, u skladu s nedavno potpisanim sporazumom o grani¢nim prelazima.
Takoder je istaknuta vainost unapredenja prometne i logisticke infrastrukture, Sto je od
posebnog znacaja za ucinkovitiji protok ljudi i roba te razvoj poslovne suradnje.



Izrazena je i potreba za snaZnijim povezivanjem privrednika kroz B2B susrete, poslovne
delegacije te zajednicke nastupe na medunarodnim sajmovima i treé¢im trzistima.

Potencijal za daljnju saradnju prepoznat je u brojnim sektorima, ukljuujuéi energetiku,
poljoprivredu i prehrambenu industriju, metalopreradivacku i drvnu industriju, gradevinarstvo,
turizam, IT sektor i logistiku.

Jedna od konkretnih inicijativa predstavljenih tokom skupa jest formiranje neformalnog
Poslovnog kluba BiH—Hrvatska, koji bi okupljao partnere iz obje zemlje.

Cilj inicijative je uspostaviti kontinuitet poslovnog povezivanja kroz redovne susrete, razmjenu
informacija, povezivanje poslovnih interesa i pokretanje konkretnih zajednickih projekata.

"Danasnji skup oznacava pocetak ove inicijative, uz moguénost da ona u buduénosti preraste u
trajniji institucionalni oblik, uklju¢ujuéi i moguénost osnivanja mjeSovite privredne komore
Bosne i Hercegovine i Republike Hrvatske®, kazala je ambasadorica ElIma Kovacevié Bajtal.

Direktor Udruzenja poslodavaca u FBiH Mario Nenadié naglasio je interes za koristenje iskustava
Republike Hrvatske iz procesa europskih integracija, posebno u kontekstu aktualnog pristupnog
procesa Bosne i Hercegovine. Takoder, bilo bi od izuzetne koristi razgovarati o unapredenju
pitanja rada bh. drzavljanja u Republici Hrvatskoj, poboljSanje razmjene podataka o ovim
pitanjima, ali i saradnja na drugim pitanjima kao $to je medunarodna saradnja, implementacija
projekata EU u BiH, regionalna saradnja i drugo. Ispred UPFBiH skupu su prisustvovali ¢lanica
Ekonomsko-socijalnog vijeca FBiH i upravljackih struktura UdruZenja, pocasna konzulica BiH u
Zadru Snjezana Koprunere i ¢lan UO UPFBiH i predsjednik Grupacije poslodavaca TK pri UPFBiH
Adem Hani¢ kao i predstavnici kompanija ¢lanica UPFBiH.

Predsjednik Vanjskotrgovinske komore Bosne i Hercegovine Zdravko Marinkovi¢ istaknuo je
vaznost ovakvih promotivnih aktivnosti privrede u inostranstvu te u svom izlaganju predstavio
potencijale BiH za razvoj i medunarodnu suradnju.

"Hvala Ambasadi BiH u Zagrebu koja je uprili¢ila ovaj skup jer mislimo da na ovakav nacin, samo
zajedno moZemo raditi i unapredivati nase odnose", kazao je Marinkovi¢, istaknuvsi i vaznost
podrske kompanijama iz Bosne i Hercegovine pri nastupu na tre¢im trzistima.

Istaknuta je potreba za snaznijom razmjenom znanja, jaCanjem obrazovanja i prenosom dobrih
praksi koje bi mogle biti primijenjene u Bosni i Hercegovini, posebno u procesu uskladivanja
zakonodavstva i oblikovanja javnih politika.

Zamjenik predsjednika Hrvatske gospodarske komore Tomislav Rados istaknuo je moguénost
razmjene iskustava u razli¢itim privrednim podrucjima.

"Ako éemo govoriti o podrucjima i industrijama koje su potencijal za razvoj, ja bih rekao da je to
skoro sve. Od energetike, poljoprivrede pa do industrije. Hrvatska moze podijeliti odredena
iskustva koja je prosla zadnjih desetak godina s ulaskom u EU, u konacnici mi to kontinuirano i
dalje radimo”, kazao je Rados.



Na skupu je posebna pozornost posvecéena ulozi dijaspore, posebno poslovnih ljudi porijeklom
iz Bosne i Hercegovine koji zZive i posluju u Hrvatskoj, kao vaznog potencijala za nove investicije,
poslovna partnerstva i povezivanje kompanija.

Pocasna konzulica Bosne i Hercegovine u Zadru Snjezana Kopruner istaknula je mogucnosti za
snaznije povezivanje hrvatskih i bosanskohercegovackih privrednika.

"Vidim da zajedno imamo velikih prilika, da ono $to dobro se
radi u Hrvatskoj moze biti dobro i za BiH. Voljela bih kada bih
mogla motivirati ostale hrvatske privrednike da dodu i da uloZe
u Bosnu i Hercegovinu, jer ¢e sigurno biti iznenadeni
potencijalima koje ta zemlja pruza", kazala je Kopruner.

Predstavnica Agencije za unapredenje stranih investicija BiH

(FIPA) Maida Bedirovi¢ ukazala je na Siri kontekst promjena u
europskoj privredi, ukljuujudi zelenu i digitalnu transformaciju
te promjene lanaca snabdijevanja.

"Sama Europa prolazi kroz proces zelene i digitalne
transformacije i kompanije traze stabilne i konkretne partnere,

lanci snabdijevanja se mijenjaju, a regionalno povezivanje postaje vaZznije nego ikad. U takvom
okruZzenju Bosna i Hercegovina i Hrvatska ne trebaju posmatrati jedna drugu kao konkurenciju
vec kao prirodne partnere", kazala je Bedirovié.

Ucesnici skupa istaknuli su da institucije, sporazumi, investicije i projekti stvaraju okvir za
saradnju, dok konkretne rezultate i dugoroc¢na partnerstva grade ljudi i poslovna zajednica. U
skladu s tim istaknut je znacaj razmatranja moguénosti otvaranja predstavniStva
Vanjskotrgovinske komore Bosne i Hercegovine u Republici Hrvatskoj, kao dodatne potpore
kompanijama i ja¢anju poslovnih veza izmedu dviju zemalja.

Svoj doprinos poslovnom skupu svojim su obraéanjima, izmedu ostalih, dali predsjednik Uprave
Heidelberg Materials Bosna i Hercegovina i Hrvatska Branimir MuidzZa, predsjednik
Medunarodnog ekonomskog foruma Perspektive Vinko Curo, rukovodilac Centra za
certificiranje halal kvalitete Muhamed Mandzié, direktor Udruzenja poslodavaca FBiH Mario
Nenadi¢, predstavnik Energoinvesta d.d. Rusmir Musa te drugi privrednici. Ucesnici su tom
prilikom iznijeli konkretne prijedloge te predstavili buducée projekte i dogadaje koje planiraju
realizirati.

Odrzani poslovni skup predstavlja novi korak u nastojanjima Ambasade Bosne i Hercegovine u
Zagrebu da doprinese daljnjem jacanju privrednih odnosa Bosne i Hercegovine i Republike
Hrvatske, povezivanju poslovnih zajednica i pretvaranju postojeéih potencijala u konkretna
partnerstva, projekte i rezultate.



Direktor UPFBiH ucestvovao prezentaciji ceSkih eksperata
posvecene razvoju digitalnih komunikacijskih kanala i
servisa javne uprave

Sarajevo, 26.10.2026.

Direktor UPFBiH Mario Nenadi¢ na poziv Agencije za identifikacione dokumente, evidenciju i
razmjenu podataka Bosne i Hercegovine (IDDEEA) ucestvovao je prezentaciji ceskih eksperata
posvecene razvoju digitalnih komunikacijskih kanala i servisa javne uprave, a u okviru nastavka
realizacije projekta podrzanog od Vlade Ceske Republike kroz program Aid for Trade.

Tokom prezentacije predstavljanja su iskustva i dobre prakse Ceske Republike u oblasti
digitalizacije, sa posebnim osvrtom na digitalna rjeSenja koja omogucavaju brzu, pouzdaniju i
sigurniju komunikaciju izmedu javnih institucija i poslovne zajednice, kao i mogucénosti njihove
primjene u Bosni i Hercegovini.

Zvanicni e-sanducic



https://upfbih.ba/assets/za%20web/2026/sanducic.pdf

Zahvalnica Udruzenju poslodavaca u FBiH povodom
jubileja Medunarodnog aerodroma Sarajevo

Sarajevo, 13.10.2026.

Povodom obiljezavanja 30. godisSnjice ponovnog uspostavljanja civilnog zra¢nog saobracaja na
Medunarodnom aerodromu Sarajevo, JP Medunarodni aerodrom Sarajevo d.o.o. uputio je
zahvalnicu UdruZenju poslodavaca u Federaciji Bosne i Hercegovine za dosadasnju saradniju,
podrsku i povjerenje.

U zahvalnici je istaknut konkretan i partnerski odnos koji su dvije organizacije gradile tokom
proteklih godina, kao i doprinos UdruZenja unapredenju poslovnog ambijenta, razvoju
socijalnog dijaloga i zastupanju interesa privrednih subjekata u Federaciji Bosne i Hercegovine.

Medunarodni aerodrom Sarajevo ove godine obiljezava znaajan jubilej, odnosno 30 godina od
ponovnog uspostavljanja civilnog zra¢nog saobraéaja. Ovaj period predstavlja vaznu etapu u
razvoju Aerodroma i obnovi njegove uloge u povezivanju Sarajeva i Bosne i Hercegovine s
Europom i svijetom.

Uprava Medunarodnog aerodroma Sarajevo izrazila je zahvalnost svim prijateljima i partnerima
koji su svojim angazmanom, povjerenjem i podrskom doprinijeli razvoju i uspjehu Aerodroma
tokom protekle tri decenije, uz ofekivanje nastavka uspjesne saradnje i zajedni¢kog doprinosa
stvaranju povoljnijeg poslovnog okruZenja i novih razvojnih prilika.

UdruZenje poslodavaca u FBiH cijeni iskazano priznanje i nastavit ¢e djelovati na unapredenju
poslovnog ambijenta i jaCanju saradnje s institucijama i privrednim subjektima s ciljem stvaranja
boljih uslova za poslovanje i razvoj privrede u Federaciji Bosne i Hercegovine.



Sarajevo, 27.10.2026.

Prema podacima studije, od ukupnog ekonomskog doprinosa 96 miliona KM odnosi se na
direktno stvorenu dodanu vrijednost, dok dodatnih 325,8 miliona KM nastaje kroz indirektne
efekte poslovanja. U odnosu na studiju iz 2023. godine, ukupni doprinos BDP-u poveéan je za 40
posto.

Ekonomski uticaj Coca-Cole ne ogleda se samo u rezultatima njenog direktnog poslovanja ved i
u aktivnostima brojnih domacih kompanija s kojima saraduje. Prema predstavljenim podacima,
sistem Coca-Cole saraduje sa 447 domacih dobavljaca i vise od 16.000 kupaca, ¢ime podrzava
poslovanje i razvoj Sire mreze privrednih subjekata.

Znacajan je i doprinos javnim prihodima. Prema studiji, poslovanje Coca-Cole i aktivnosti
povezane s njenim lancem vrijednosti generiraju oko 157 miliona KM poreznih prihoda godisnje,
Sto predstavlja 1,4 posto ukupnih poreznih prihoda u Bosni i Hercegovini.

Vise od 83 posto bezalkoholnih pi¢a koje Coca-Cola HBC B-H plasira na trZiSte proizvodi se
lokalno, u proizvodnom pogonu u HadzZi¢ima. Kompanija posluje u Bosni i Hercegovini od 1969.
godine, a kontinuirana ulaganja u proizvodnju, opremu i tehnologiju dio su njenog poslovanja
na domadem trzistu.

Coca-Cola u Bosni i Hercegovini direktno zaposljava 294 osobe, dok se, prema procjenama iz
studije, kroz njen lanac vrijednosti podrzava oko 13.300 radnih mjesta. To je priblizno jedan
posto ukupne zaposlenosti u zemlji.



"Nasa posvecenost Bosni i
Hercegovini nadilazi pi¢a koja
proizvodimo. Ova studija
pokazuje razmjere vrijednosti
koju stvaramo svojim
. poslovanjem.  Uticaj naseg
sistema najbolje se ogleda u
zaposljavanju: dok direktno
zaposljavamo 294 osobe, nase
poslovanje podrzava 13.300

radnih mjesta, odnosno jedan
e posto ukupne zaposlenosti u
zemlji. To znaéi da svako radno mjesto u Coca-Coli podrzava jos 45 radnih mjesta duz naseg
lanca vrijednosti" istakao je generalni direktor kompanije The Coca-Cola Company Adria Bogdan
Chirita.

Dodao je da kompanija, zajedno sa zaposlenima, kupcima, dobavlja¢ima i partnerima, nastoji
doprinositi ekonomskom rastu i stvaranju dugorocne vrijednosti u zajednicama u kojima
posluje.

Osim ekonomskih pokazatelja, predstavljeni su i podaci o podrsci drustveno odgovornim
projektima. Tokom 2025. godine Coca-Cola sistem izdvojio je vise od 200.000 KM za inicijative
usmjerene na zastitu okolisa i osnazZivanje mladih, medu kojima su projekti "Recikliraj me.
Pokloni mi novi Zivot.", "Coca-Colina podrska mladima" i "Raise the Bar Youth".

U proteklih pet godina ukupna ulaganja sistema Coca-Cole u inicijative u zajednici u Bosni i
Hercegovini premasila su 900.000 KM.

"Coca-Cola je prisutna u Bosni i
Hercegovini gotovo Sest
decenija, a uspjeh naseg
poslovanja oduvijek je zavisio od
povjerenja i saradnje s nasim
partnerima. Ova studija
pokazuje vrijednost koju
zajedno stvaramo i  na$
zajednicki doprinos snazi bh.
ekonomije i konkurentnosti
domacdih kompanija" rekao je

generalni direktor Coca-Cola

HBC Adria Dimitris Rompis.



Preminuo Sead Terzic, ugledni privrednik iz Gracanice i
clan UdruzZenja poslodavaca i samostalnih privrednika
Gracanica od samog osnivanja

Gracanica, 12.10.2026.

IN MEMORIAM

Sead
Terzic

4.9.1959. - 12.10.2026.

Poznati privrednik iz Gracanice Sead Terzi¢, ugledni gracanski poduzetnik, vlasnik i osnivac firme
Plastex, preminuo je 12.10.2026. godine u 67. godini Zivota.

Kompanija Plastex osnovana je 1986. godine, a bavi se preradom polimernih materijala i
proizvodnjom fleksibilne ambalaZze. Tokom proteklih decenija kompanija je Sirila proizvodne
kapacitete i razvijala poslovanje na domacem i europskom trzistu, izrastajuéi u jednog od
prepoznatljivih proizvodaca u ovom sektoru.

Terzi¢ je bio dugogodisnji privrednik koji je dao znacajan doprinos razvoju industrije u Gracanici,
ali i lokalnoj zajednici kroz brojne humanitarne aktivnosti.

Svojim radom i zalaganjem mnogo je doprinio Gracanici, zajednici u kojoj je Zivio i kojoj je
pripadao. Njegov doprinos nadilazio je poslovne uspjehe, bio je prisutan tamo gdje je trebalo
pomoci, podrzati dobru ideju ili uciniti nesto za zajednicko dobro.

Poseban doprinos dao je kao predsjednik UdruZenja poslodavaca i samostalnih privrednika
Gracanica. Okupljao je privrednike, povezivao ih i ujedinjavao oko zajednickih ciljeva. Gradio je
povjerenje i duh saradnje, vjerujuéi da se zajednic¢kim djelovanjem moZze uciniti vise za privredu
i Gracanicu.

Njegov odlazak ostavlja veliku prazninu medu porodicom, prijateljima, kolegama i sugradanima.



Predstavnica UPFBiH ucestvovala na regionalnom
sastanku o sprecavanju krijumcarenja migranata i
trgovine ljudima

Budva, 20.i21.10.2026.

Predstavnica UdruZenja poslodavaca u Federaciji Bosne i Hercegovine Mersiha Jusi¢ ucestvovala
je na Petom godisnjem regionalnom sastanku radnih grupa i klju¢nih aktera Zapadnog Balkana za
borbu protiv krijumdcarenja migranata i trgovine ljudima, odrzanom 20. i 21.10.2026. godine u
Budvi, Crna Gora.

Sastanak je bio posveéen jacanju regionalne saradnje, razmjeni iskustava i unapredenju
zajednickog odgovora na izazove povezane s krijumcarenjem migranata i trgovinom ljudima.

Ova pitanja imaju poseban znacaj i za trziste rada, narocito u kontekstu rastu¢e mobilnosti radne
snage i sve vece potrebe poslodavaca za zaposljavanjem domacih i stranih radnika. Vazno je
osigurati da procesi zaposljavanja budu transparentni i zakoniti, uz postivanje radnih prava i
spreCavanje radne eksploatacije.

UceSce predstavnice UPFBiH na ovom regionalnom skupu doprinosi pracenju inicijativa i razmjeni
iskustava relevantnih za poslodavce, posebno u oblasti odgovornog zaposljavanja, zastite radnika
i unapredenja saradnje izmedu institucija i drugih aktera na trzistu rada.

Odgovorno upravljanje radnom mobilnosc¢u, zastita radnika i spreCavanje radne eksploatacije
vazni su preduslovi za uredeno trziste rada i odrzivo poslovno okruzenje.



Predstavnica UPFBiH prisustvovala predstavljanju
publikacije o socio-ekonomskom poloZaju LGBTI osoba u
Bosni i Hercegovini

Sarajevo, 27.10.2026.

Predstavnica UdruZenja poslodavaca u FBiH prisustvovala je predstavljanju publikacije o socio-
ekonomskom polozaju LGBTI osoba u Bosni i Hercegovini koja donosi rezultate istrazivanja o
njihovom poloZaju u obrazovnom sistemu i na trziStu rada, ostvarivanju radnih prava te
finansijskoj i stambenoj sigurnosti.

Sarajevski otvoreni centar ukazao je na to da formalna zabrana diskriminacije nije dovoljna
ukoliko nije pra¢ena djelotvornim mehanizmima zastite, kao i konkretnim aktivnostima
usmjerenim na stvaranje sigurnog i inkluzivnog okruzenja u obrazovanju i na radnom mjestu.
Rezultati istraZzivanja naglasavaju potrebu za dosljednom primjenom antidiskriminacijskih
propisa, jaéanjem povjerenja u institucije, unapredenjem internih politika poslodavaca te
kontinuiranom edukacijom nastavnog osoblja, menadZmenta i struénjaka za ljudske resurse.
Poseban znacaj imaju uspostavljanje dostupnih i povjerljivih mehanizama za prijavljivanje
diskriminacije te osiguravanje adekvatne podrske osobama izloZzenim visSestrukoj marginalizaciji.

Predstavnica UPFBiH istakla je da je UdruZenje poslodavaca u FBiH otvoreno za sve vidove
saradnje usmjerene na unapredenje radnog okruZzenja i osiguravanje jednakih moguénosti za
sve zaposlene. Naglasila je da poslodavci, prije svega, prepoznaju i cijene strucnost,
kompetencije, odgovornost i rezultate rada, te da je svakom poslodavcu u interesu imati
kvalitetne i motivirane radnike koji svoje poslove obavljaju profesionalno i odgovorno, bez
obzira na njihove liéne karakteristike. Istakla je da je UPFBiH na raspolaganju za saradnju,
uklju€ujudi provodenje anketa medu poslodavcima, razmjenu iskustava i druge aktivnosti.



Sekretarka UPFBiH ucestvovala na Euromed samitu
ekonomskih i socijalnih vijeca i slicnih institucija u
Lisabonu

Lisabon, 27. i 28.10.2026.

Economic and S
and Similar Institt

Sekretarka UdruZenja poslodavaca u Federaciji Bosne i Hercegovine Mersiha Jusi¢ ucestvovala
je na Euromed samitu ekonomskih i socijalnih vijeca i sli¢nih institucija, odrzanom 27. i 28.
oktobra 2026. godine u Lisabonu.

Samit su zajednicki organizovali Europski ekonomski i socijalni komitet, Europska komisija,
Europska fondacija za obuku, Fondacija Anna Lindh i Ekonomsko-socijalno vije¢e Portugala.

Samit je okupio viSe od stotinu predstavnika socijalnih partnera, organizacija civilnog drustva,
mladih, javnih institucija i medunarodnih organizacija iz euromediteranske regije. Skup je bio
prilika za razmjenu iskustava i dobrih praksi te razgovor o zajednickim izazovima i moguénostima
regionalne saradnje.

U sredistu ovogodiSnjeg samita bila je provedba aktivnosti Pakta za Mediteran u oblastima
razvoja vjestina, povecanja zaposljivosti i ukljucivanja na trziSte rada. Posebna paznja posvecena
je podrsci mladima kroz programe po uzoru na nacionalne planove Garancije za mlade,
unapredenju kvaliteta struc¢nog obrazovanja i obuke, ukljuCuju¢i ucenje kroz rad, te
dokumentovanju i priznavanju vjestina stecenih kroz projekte koje finansiraju Europska unija i
partneri.

UceSée visokih predstavnika europskih institucija, predsjednika Europskog ekonomsko-
socijalnog komiteta, Vlade Portugala, ekonomsko-socijalnih vijeé¢a i Europske fondacije za obuku



u uvodnoj sesiji samita dalo je poseban znacaj saradnji institucija i socijalnih partnera. Time je
socijalni dijalog prepoznat kao vazan okvir za zajedni¢ko oblikovanje odgovora na izazove
zaposljavanja, razvoja vjestina i ekonomskog napretka euromediteranske regije.

Razmatrane su i mogucnosti saradnje u oblasti obnovljivih izvora energije, kao i znacaj o¢uvanja
kulturne bastine za razvoj odrzivog turizma i otvaranje kvalitetnih radnih mjesta.

U porukama Europske fondacije za obuku (ETF) naglasena je potreba snaznijeg povezivanja
obrazovanja s potrebama trzista rada. Istaknuto je da bolje prilike za mlade zahtijevaju saradnju
institucija, poslodavaca, civilnog drustva i samih mladih, uz aktivnu ulogu socijalnih partnera.
Poseban znacaj dat je socijalnom dijalogu i razmjeni iskustava medu mediteranskim zemljama.

